Тэматычны КВІЗ 

“Скарбонка мовы”

Мэты: выяўленне ўзроўню валодання  роднай мовы;

            выхоўванне любовi і павагi да беларускай мовы. 

Ход КВІЗ:

Уступнае слова .

В.-1 Калі шануеш тую мову,

Якую продкі збераглі,

Скажы на ёй такія словы,

Каб у вяках яны жылі.

В.-2Каб той, хто прыйдзе за табою,

Не папракаў цябе ні ў чым,

А ўзяў бы мову, нібы зброю,

Каб для нашчадкаў зберагчы. 

                                                             Ю.Свірка.

В.1–
Паважаныя сябры! Вітаем вас сёння на конкурсе вяселых і знаходлівых “Скарбонка мовы” .   

-Мы прапануем вам акунуцца ў чароўны свет роднай мовы
В.-2 Сёння ў свеце шмат цудоўных моў. Адны з іх вабяць сваёй прыгажосцю і непаўторнасцю, другія – мілагучнасцю. Але ў кожнага чалавека ёсць толькі адна родная мова. Менавіта на гэтай мове ён павінен размаўляць з роднымі, сябрамі, знаёмымі. 
  В.-1  І вельмі дрэнна, калі чалавек пачынае забывацца на сваю мову, не шануе яе. Для нас, беларусаў, роднай мовай з’яўляецца - беларуская мова. 

  В.-2  -Удзел у нашым мерапрыемстве бяруць дзве каманды – “Залацінкі” і “Дарадцы”. Давайце іх павітаем.
В.1-сёння, каманды,  вашым  дэвізам з’яўляецца верш пра мову. Гульня пачынаецца. -Першымі выступае каманда “Залацінкі”. Наступныя - “Дарадцы”.
Дала мне маці гэту мову,
Каб не нямым прыйшоў у свет,
Дала мне маці гэту мову,
Як спадчыну і запавет.
Была яна не беларучкай
I на жніве, і на сяўбе;
На глебе добрай беларускай
Здабыты словы ўсе яе.
Прапахлі сонцам і падзолам,
Дажджамі, сокамі раслін,
Пад знак рукам яе мазольным,
Што мелі толькі ў сне спачын.
Дачка мая! У жыццёвай прозе
У буднях і святочным днём
Не пакідай яе ў парозе,
Калі ў нечы ўвойдзеш дом.

                                                      А. Пысін.

Родная мова, цудоўная мова!
Ты нашых думак уток і аснова!
Ты мне заўсёды была дапамогай,
Дзе б і якой не хадзіў я дарогай.
Чую ў табе перазвоны крыніцы,
Чую ў табе і раскат навальніцы,
Чую павевы зялёнага бору,
Водгулле працы ў родным прасторы.
Кожнай драбнічкай ты варта пашаны,
Кожнае слова вякамі стварана.
І на вякі яно жыць застанецца,
Вечнае так, як народнае сэрца                                У. Дубоўка

· В.1Малайцы.Журы ацэніць вашы дэвізы . 
·  В.2Дарэчы , мы ж не пазнаёмілі з журы

…………………………………………………………………………………………………………………………………….

–В.1
Наша мова  ззяе самацветамі, лаканічнымі іскрынкамі ўсіх колераў і адценняў – прыказкамі, прымаўкамі, фразеалагізмамі. Яны дапамагаюць чалавеку з найбольшай выразнасцю выказваць свае думкі, перакананні, надаюць маўленню маляўнічасць і вобразнасць. 

В.2-У народзе кажуць: прыказка - крыніца мудрасці. А ці ведаеце вы беларускія прыказкі і прымаўкі, зараз мы праверым.

В.1-А зараз конкурс “Рассыпаныя прыказкі”. 
Кожнай камандзе раздаюцца незакончаныя прыказкі. (За кожную правільна дапоўненую прыказку каманда атрымлівае 1 бал

	Адною рукою
	зерня не з’ясі.

	Госць на парог
	то ў кніжцы знайду.

	Дзе розумам не дайду
	чым арла на суку.

	Ладзь калёсы зімой
	а ў ліхую прамаўчаць. 

	Лепей мець вераб’я ў руцэ
	на чужым не зловіш.

	Не раскусіўшы арэх
	гаспадыня за парог.

	Новых сяброў нажывай
	а гавары мала.

	Са свайго языка спусціш
	але старых не забывай.

	Слухай многа
	і вузла не завяжаш.

	У добрую часіну сказаць
	а сані летам


Адказы.

1. Адною рукою і вузла не завяжаш.

2. Госць на парог – гаспадыня за парог.

3. Дзе розумам не дайду, то ў кніжцы знайду.

4. Ладзь калёсы зімой, а сані летам.

5. Лепей мець вераб’я ў руцэ, чым арла на суку.

6. Не раскусіўшы арэх, зерня не з’ясі.

7. Новых сяброў нажывай, але старых не забывай.

8. Са свайго языка спусціш – на чужым не зловіш.

9. Слухай многа, а гавары мала.

10. У добрую часіну сказаць, а ў ліхую прамаўчаць.

В.1-А для вас , шаноўныя балельшчыкі , ёсць цікавае заданне.
У шматлікіх беларускіх прыказках і прымаўках гаворыцца пра гасціннасць і хлебасольства. Ды гэта і зразумела. Беларусь здаўна вядомая сваей дабрынёю, шчодрасцю. Госць для беларуса заўсёды з’яўляўся асобай важнай... (Добраму госцю вароты самі расчыняюцца. Прыглядай гасцей, каб хадзілі часцей.)

Гаспадары да сваіх гасцей звярталіся з такімі словамі... (Прысядзь: госцем будзеш. Сядзь у нас – госцем будзеш. Чым багаты, тым ірады.)

Нашым суседзям здаўна вядома шчодрая беларуская душа... (Госця вясною частуюць мядком, а ўвосень – малачком. Хлеб на стале, рукі свае, адрэж ды еш.)

Існуюць прыказкі і прымаўкі, звязаныя з правіламі паводзін гасцей... (Госць першы дзень – золата, другі – серабро, а трэці – медзь, хоць і дадому едзь. Госць гаспадару не ўказчык. Па абедзе госць едзе. Добры той госць, які гасцюе нядоўга. У гасцях еш хоць расперажыся, але ў кішэню не хавай..)

Госці, збіраючыся дахаты, развітваючыся з гаспадарамі, гавораць... (Пара гасцям і меру ведаць.) Кожны чалавек ведае, што... (У гасцях добра, а дома лепей.)

В.2У беларускага народа шмат прыказак і прымавак, у якіх гаворыцца пра сяброўства, сяброўскую дапамогу. Здаўна кажуць... (Не май сто рублёў – май сто сяброў. Друг даражэйшы за грошы.)

Кепска чалавеку без сябра, і нездарма складзены прыказкі... (Лепш адзін прыяцель, як дзесяць ворагаў. Хто ў бядзе не быў той сапраўдных прыяцеляў не знае.)

Існуюць народныя выслоўі і пра сяброўскую дапамогу... (Адзін у полі не воін. Адзін за ўсіх, усе за аднаго. I службу служы, і сябру дапамажы.)

Прыказкі раяць, як сябра выбіраць... (З якім спазнаешся, такім станешся. Той не можа быць другам, хто ў бядзе абыдзе кругам. Прыяцеля пазнаеш у няшчасці.)

Сяброўствам трэба даражыць – раяць прыказкі.... Новых сяброў набывай, а старых не забывай.)
-А зараз час выйшаў, каманды здаюць картачкі журы.
3. Наступны конкурс- аўкцыён. На “продаж” выстаўленыя словы “галава”, “рука”, “вока”, “вуха”.За кожны правільны фразеалагізм 1 бал.
Капітаны пры дапамозе ўдзельнікаў каманд па чарзе называюць фразеалагізмы з гэтымі словамі. Перамагае той "пакупнік" (каманда), што апошнім назаве фразеалагізм з прапанаваным словам.

Задраць галаву, хадзіць на галаве, мець галаву на плячах, з галавы да ног, з хворай галавы на здаровую,як снег на галаву, акунуцца з галавой, без галавы, біцца галавой аб сцяну, выкінуць з галавы, галава ідзе кругам.

Махнуць рукой, лёгкая рука, правая рука, рука набіта, рука не падымецца, з лёгкай рукі, сярэдняй рукі, адной рукой, з працягнутай рукой, пад рукой, набіць руку, прапанаваць руку і сэрца, пазалаціць руку, нячысты на руку, пад гарачую руку, паклаўшы руку на сэрца, рукой падаць, не пакладаючы рук, абы з рук, браць голымі рукамі, узяць сябе ў рукі, адваліліся рукі.

Вока гарыць, вока набіта, пакласці вока, краем вока, на свежае вока, з вока на вока, губляць з вока, адным вокам, акінуць вокам, мераць вокам, аж іскры з вачэй пасыпаліся, вачэй не адарваць, вачэй не паказваць.

З вуха на вуха, краем вуха, мядзведзь на вуха наступіў, рэжа вуха, над самым вухам, і вухам не весці, навастрыць вушы, вушы вянуць, аж за вушамі трашчыць, за вушы не адцягнеш, прапусціць міма вушэй.

-Пакуль журы падлічвае балы, мы прапануем вам цікавы відэаролік . Будзьце ўважлівымі , бо для балельшчыкаў будуць пытанні , а адказы якраз тут вы і ўбачыце. І хто правільна адгадае, той атрымае зорачку, якую пасля можна памяняць на падарунак. Журы агучвае балы за 3 конкурсы.

4 конкурс. Адгадайце назву твора па эмодзі.
 Эмодзі – гэта зашыфраваныя малюнкі, у якіх скрыты творы, якія вы вывучалі ў гэтым навучальным годзе.На разгадку даюцца 3 хвіліны. За кожны правільныадказ 2балы, калі ж вы яшчэ і аўтара назавіцё , то атрымаеце яшчэ 1 бал.
5. Конкурс «Наборшчыкі»

3 прапанаваных літар скласці як мага больш слоў, запісаць на ліст паперы, перадаць журы. На падрыхтоўку адводзіцца 2 хвіліны. Каманда, у якой запісана большая колькасць слоў, атрымлівае 3 балы, астатняя — 2 балы. Дадатковы бал прысуджаецца той камандзе, якая складзе самае доўгае слова.
Б, К, У, В, Р, А, Ы, К, Н, А (букварынка)

-Пакуль каманды састаўляюць словы , балельшчыкам прапаноўваем разгадаць загадкі-жарты.

· Ён да вушэй, калі чалавек задаволены чым-небудзь; чалавек трымае яго на замку, калі неабходна захаваць што-небудзь у тайне. (Рот.)

· Ім некаторыя людзі падобныя адзін да аднаго так, што і не адрозніш; ён выцягваецца ў таго чалавека, які чым-небудзь расчараваны ці здзіўлены. (Твар.)

· Імі людзі кідаюцца, калі неабдумана што-небудзь гавораць; іх бяруць назад, калі адмаўляюцца ад дадзенага абяцання. (Словы.)

· Іх чалавек глытае, калі стараецца стрымаць плач; імі чалавек абліваецца, калі горка плача. (Слёзы.)

· Імі людзі ляскаюць, калі адчуваюць моцны голад; іх людзі сушаць, калі весела смяюцца, рагочуць. (Зубы.)

· Калі чалавек залішне рухавы, неспакойны, няўрымслівы, то яна ў яго гарыць; яна шэрхне ў таго чалавека, які адчувае моцны страх, жах. (Скура.)

Пакуль журы падводзіць вынікі за 5 конкурсаў, каманды трохі адпачнуць і паглядзяць відэаролік “Мая беларусь”.Журы агучвае вынікі.
6 конкурс “Музей народнага побыту”

Вядучы: Прапаную наведаць віртуальны музей. На малюнках прадстаўлены прадметы народнага побыту. Камандам па чарзе неабходна назваць гэтыя прадметы, даць ім азначэнне ці патлумачыць, для чаго яны ўжываюцца.

Прадметы: кросны, куфар, прас, збан, серп, ручнік.

Кросны – хатні ткацкі станок.

Куфар – скрыня з векам на завесах і замком, якая служыць для захоўвання

адзежы і інш.

Прас – прылада для адгладжвання бялізны і адзення.

Збан – высокая гліняная пасудзіна, выцягнутая і звужаная зверху, з ручкай.

Серп – ручная прылада ў выглядзе паўкруглага дробна назубленага нажа для

жніва.

Ручнік – вузкая доўгая паласа кужэльнай (з лёну) ці баваўнянай тканіны,

прызначаная для выцірання цела, посуду.
         7.А зараз заданні з таемнай скрыні. 
У скрыні есць пытанні, на якія вы павінны даць правільны адказ, і тады атрымаееце 5 балаў, але ёсць і нечаканасці. Калі вы выцягніце слова “павук ” –будзе  пераход ходу да іншай каманды, калі “жамчужына” – каманда атрымлівае 1 бал і прадаўжае гульню; 

1. У Венскім батанічным садзе ў 1588 годзе вырасцілі адну расліну як заморскую рэдкасць і змясцілі побач з ёй наступны надпіс: “Тартуфлі, ці перуанскі папас”. Першая назва італьянская, а другая – іспанская. Адзін час гэту расліну называлі “землянымі яблыкамі”, ці проста “землянымі пладамі”. Што гэта за расліна? (Бульба.)

2. Пра якую расліну ў народзе існуе загадка: два тыдні цвіце, чатыры тыдні спіць, а на сёмы тыдзень насенне спее? (Лён.)

3. Спрадвеку гэта рэч выкарыстоўвалася ў народных звычаях і абрадах: у час хрышчэння, на зажынках абавязкова ахіналі сноп у хаце. Нават лічылі сімвалам роду. Пра якую рэч ідзе гаворка? (Пра ручнік.)

4. Гэты дзень тыдня ў даўнія часы лічыўся адным з найбольш спрыяльных для пачатку важных для гаспадаркі і значных у сямейным плане спраў. Лічылася, што менавіта ў гэты дзень таму, хто выправіцца ў далёкую дарогу, абавязкова пашчасціць. Пра які дзень ідзе размова? (Аўторак).

5.Гэта самае вялікае возера Беларусі з чыстай празрыстай вадой. Пра яго ў народзе складзена шмат цікавых легенд і паданняў. А яшчэ гэта возера называюць беларускім морам і жамчужынай беларускай прыроды. (Нарач.)
8. конкурс “Расшыфруй прыказку”
· Вядучы: Праверым, наколькі добра вы ведаеце беларускі алфавіт. Каб разгадаць зашыфраванае выказванне, трэба суаднесці лічбу і літару алфавіта. Хто не толькі правільна, але і хутка разгадае запіс – атрымае 1 бал.

· 21, 19, 33, 14, 21 17, 1, 25, 1, 20, 1, 12 – 18, 16, 5, 15, 1, 33 14, 16, 3, 1.

· Адказ: Усяму пачатак – родная мова.
• А балельшчыкі разгадваюць рэбусы.

· Падвядзенне вынікаў. Узнагароджанне каманд.

В2 Закончым турнір, прысвечаны Міжнароднаму дню роднай мовы, радкамі з твора “10 запаведзяў” Віктара Шведа:

Мову родную беражы.
Мовай роднаю даражы.
Мову родную шануй.
Мовай роднай не гандлюй.
Мову родную любі.
Мовы роднай не кідай.
Мову дзецям перадай.
Мовы не аддай на здзек.
Толькі з ёю жыцця век,

В.2 У нашай гульні перамагла каманда _________________.

Мы віншуем пераможцаў .Гэтыя апладысменты вам!

Але так проста ніхто ад нас не пойдзе. Для ўсіх удзельнікаў гульні мы падрыхтавалі невялічкія сюрпрызы! Прымайце іх!

В1. Дзякуем усім за добрую гульню, за вашы веды! Да новых сустрэч!

Дзякуй за працу.
Адгадайце рэбусы( назвы птушак)

РАЗГАДАЙ НАЗВУ ТВОРА ПА ЭМОДЗІ. НАЗАВІ АЎТАРА.

Пытанні са скрыні.

…………………………………………………………………………………………….

……………………………………………………………………………………………………..

1.У Венскім батанічным садзе ў 1588 годзе вырасцілі адну расліну як заморскую рэдкасць і змясцілі побач з ёй наступны надпіс: “Тартуфлі, ці перуанскі папас”. Першая назва італьянская, а другая – іспанская. Адзін час гэту расліну называлі “землянымі яблыкамі”, ці проста “землянымі пладамі”. Што гэта за расліна? 

…………………………………………………………………………………………………………………………

2. Пра якую расліну ў народзе існуе загадка: два тыдні цвіце, чатыры тыдні спіць, а на сёмы тыдзень насенне спее? 

3. Спрадвеку гэта рэч выкарыстоўвалася ў народных звычаях і абрадах: у час хрышчэння, на зажынках абавязкова ахіналі сноп у хаце. Нават лічылі сімвалам роду. Пра якую рэч ідзе гаворка? 4. Гэты дзень тыдня ў даўнія часы лічыўся адным з найбольш спрыяльных для пачатку важных для гаспадаркі і значных у сямейным плане спраў. Лічылася, што менавіта ў гэты дзень таму, хто выправіцца ў далёкую дарогу, абавязкова пашчасціць. Пра які дзень ідзе размова? ……………………………………………………………………………………………………………………………………….

5.Гэта самае вялікае возера Беларусі з чыстай празрыстай вадой. Пра яго ў народзе складзена шмат цікавых легенд і паданняў. А яшчэ гэта возера называюць беларускім морам і жамчужынай беларускай прыроды.

………………………………………………………………………………………………………………………………….

[image: image20.jpg]



…………………………………………………………………………………

[image: image21.jpg]



ЗАДАННІ І АДКАЗЫ

1. Выразнае чытанне вершаў -5балаў

2.Конкурс “Рассыпаныя прыказкі”.
Адказы.За кожную прыказку 1 бал.

11. Адною рукою і вузла не завяжаш.

12. Госць на парог – гаспадыня за парог.

13. Дзе розумам не дайду, то ў кніжцы знайду.

14. Ладзь калёсы зімой, а сані летам.

15. Лепей мець вераб’я ў руцэ, чым арла на суку.

16. Не раскусіўшы арэх, зерня не з’ясі.

17. Новых сяброў нажывай, але старых не забывай.

18. Са свайго языка спусціш – на чужым не зловіш.

19. Слухай многа, а гавары мала.

20. У добрую часіну сказаць, а ў ліхую прамаўчаць.

3.Конкурс- аўкцыён. На “продаж” выстаўленыя словы “галава”, “рука”, “вока”, “вуха”.За кожны правільны фразеалагізм 1 бал.

Задраць галаву, хадзіць на галаве, мець галаву на плячах, з галавы да ног, з хворай галавы на здаровую,як снег на галаву, акунуцца з галавой, без галавы, біцца галавой аб сцяну, выкінуць з галавы, галава ідзе кругам.
Махнуць рукой, лёгкая рука, правая рука, рука набіта, рука не падымецца, з лёгкай рукі, сярэдняй рукі, адной рукой, з працягнутай рукой, пад рукой, набіць руку, прапанаваць руку і сэрца, пазалаціць руку, нячысты на руку, пад гарачую руку, паклаўшы руку на сэрца, рукой падаць, не пакладаючы рук, абы з рук, браць голымі рукамі, узяць сябе ў рукі, адваліліся рукі.
Вока гарыць, вока набіта, пакласці вока, краем вока, на свежае вока, з вока на вока, губляць з вока, адным вокам, акінуць вокам, мераць вокам, аж іскры з вачэй пасыпаліся, вачэй не адарваць, вачэй не паказваць.
З вуха на вуха, краем вуха, мядзведзь на вуха наступіў, рэжа вуха, над самым вухам, і вухам не весці, навастрыць вушы, вушы вянуць, аж за вушамі трашчыць, за вушы не адцягнеш, прапусціць міма вушэй.

4. Конкурс. Адгадайце назву твора па эмодзі.2 балы +1 бал за аўтара

Адказы:1.”Вужыная карона” Яна Баршчэўскага

2.”Вы, калядачкі, бліны-ладачкі…”(народная песня)

3.”Уцякала зіма ад вясны”Р.Барадулін.

4.”Салодкія яблыкі “вячаслава адамчыка.

5. Конкурс “Наборшчыкі”.Саставіць як мага больш слоў. . Каманда, у якой запісана большая колькасць слоў, атрымлівае 3 балы, астатняя — 2 балы. Дадатковы 1 бал прысуджаецца той камандзе, якая складзе самае доўгае слова.
Б, К, У, В, Р, А, Ы, К, Н, А (букварынка)
 6 конкурс “Музей народнага побыту”.1бал слова+1 бал тлумачэнне.
Прадметы: кросны, куфар, прас, збан, серп, ручнік.
Кросны – хатні ткацкі станок.
Куфар – скрыня з векам на завесах і замком, якая служыць для захоўвання
адзежы і інш.
Прас – прылада для адгладжвання бялізны і адзення.
Збан – высокая гліняная пасудзіна, выцягнутая і звужаная зверху, з ручкай.
Серп – ручная прылада ў выглядзе паўкруглага дробна назубленага нажа для
жніва.
Ручнік – вузкая доўгая паласа кужэльнай (з лёну) ці баваўнянай тканіны,
прызначаная для выцірання цела, посуду.
7. Заданні з таемнай скрыні.

Правільны адказ- 5 балаў. Слова “павук ” –будзе  пераход ходу да іншай каманды, калі “жамчужына” – каманда атрымлівае 1 бал і прадаўжае гульню
1. У Венскім батанічным садзе ў 1588 годзе вырасцілі адну расліну як заморскую рэдкасць і змясцілі побач з ёй наступны надпіс: “Тартуфлі, ці перуанскі папас”. Першая назва італьянская, а другая – іспанская. Адзін час гэту расліну называлі “землянымі яблыкамі”, ці проста “землянымі пладамі”. Што гэта за расліна? (Бульба.)
2. Пра якую расліну ў народзе існуе загадка: два тыдні цвіце, чатыры тыдні спіць, а на сёмы тыдзень насенне спее? (Лён.)
3. Спрадвеку гэта рэч выкарыстоўвалася ў народных звычаях і абрадах: у час хрышчэння, на зажынках абавязкова ахіналі сноп у хаце. Нават лічылі сімвалам роду. Пра якую рэч ідзе гаворка? (Пра ручнік.)
4. Гэты дзень тыдня ў даўнія часы лічыўся адным з найбольш спрыяльных для пачатку важных для гаспадаркі і значных у сямейным плане спраў. Лічылася, што менавіта ў гэты дзень таму, хто выправіцца ў далёкую дарогу, абавязкова пашчасціць. Пра які дзень ідзе размова? (Аўторак).
5.Гэта самае вялікае возера Беларусі з чыстай празрыстай вадой. Пра яго ў народзе складзена шмат цікавых легенд і паданняў. А яшчэ гэта возера называюць беларускім морам і жамчужынай беларускай прыроды. (Нарач.)
8. Конкурс “Расшыфруй прыказку”

· Хто не толькі правільна, але і хутка разгадае запіс – атрымае 1 бал.
· 21,19,33,14,21   17,1,25,1,20,1,12 – 18,16,5,15,1,33   14,16,3,1.
· Адказ: Усяму пачатак – родная мова.

